
SUKCESPLENA KONGRESO EN l\lELBURNO
S-ino Ruby Hutchison malfermis la 1l-an Aiustralian Esperanto-Kongreson.
Nia 11-a Kongreso, kiu okazis de la 2-a gis la 8-a de Januaro 1958 en

Melburno, estis unu el la plej bonaj iam organizitaj en Aiistralio.

Jam la nombro de la aligintoj—117
—estis rekordo. Fakte partoprenis
la kongreson 84 gesamideanoj, el ¢iuj
statoj de Adustralio kaj el Nov-
Gvineo. Gi staris sub la alta patron-
eco de s-ino Ruby Hutchison, mem-
bro de la supera ¢ambro de Okciden-
ta Australio, de s-ano Roy Rawson,
membro de la supera ¢ambro de
Viktorio, kaj de s-ano Ralph Harry,
lastatempe Adfstralia Komisiito en
Singapore. Eé¢ la vetero—c¢iam tre
duba afero en Melburno—multe fav-
oris nin; la suno brilis dum la tuta
kongressemajno kaj venteto refresi-
gis nin dum la vesperoj.

La nova, bela (kaj cetere tre mult-
kosta) “Memorial’—halo de la Y.W.
C.A. estis la plej tatiga loko por nia
festo. La Kongres-Komitato (D-ro
Fred Williams, Prez.; Herbert Kop-
pel, Sekr.; Ken Linton, Kasisto;
Glennys Calwell, Koncerta kaj s-roj
E. McKenzie & M. Cohen) dum
multsemajna laboro antafiarangis cion
kaj kiam alvenis la ges-anoj el la
aliaj Statoj, ¢lo funkciis glate kiel
bone oleita masino. En la kongres-
ejo staris libro-stando preta por servi
la anojn (prizorgita de f-inoj A.
Paling & R. v. Rijswijk kaj s-ino O.
Glenie) kaj ekspozicion preparis Ges-
roj S. Milligan. La nova granda
kongresflago de A.E.A. (zorge pre-
parita de s-ino F. Koppel) kaj gran-
dega bildo de la Majstro ornamis la
scenejon.

La programo anticipis 3 prelegojn
de la wvojaganta UEA - komitatano
Tibor Sekelj, kiu lastmomente ne
povis forlasi Hindujon, kaj ankai
prelegon de s-ino Datoe Toemeng-
goeng, kiu ne povis veni el Indone-
zio pro la politika situacio tie. Sed
post kelkaj sendormaj noktoj de la
kongressekretario, la programo re-
arangigis dank’ al la helpoj de ges-
roj Hanks, s-ro F. Taylor (Albury)
kaj s-ro K. Linton, kiuj Stopis la
brecon per 3 interesaj prelegoj.

Propaganda Laboro

Kelkajn tagojn antai la kongreso
la kongressekretario kontaktis per
“Gazetarservo” ¢iujn Melburnajn tag-
jurnalojn kaj la Australian Associa-
ted Press. Sekve de ¢i-tiu inform-
ado aperis kelkaj artikoloj pri la
kongreso, kaj la diversaj radiostacioj
menciis nian kongreson en siaj novaj-
servoj. La A.B.C.-Televida Stacio
ABV-2 invitis D-ron F. Williams al
intervjuo, cetere la unua Esperanto-
televida prelego en la historio de la
afistralia E-movado. F-ino G. Cal-
well, kiu dejoras ¢ée la radio-stacio
3DB, sukcesis arangi sufice longan
intervjuon en la “Virina Horo"”, inter
la populara 3DB prelegistino “Steph-
anie” kaj nia Ruth McGrath (Perth).

La Kongreso komencigas

Post kunveno de la komitatanoj de
¢iuj E-kluboj en Augstralio (ce
YWCA), komencigis la kongreso je
jaudo, 2/1, per la Bonveniga Fest-

mango, kiu okazis en la Restoracio
MAAS en St. Kilda. Inter la hon-
oraj gastoj oni vidis s-inon Ruby
Hutchison, membro de la supera
cambro de Okcidenta Adstralio, kaj
s-anon Ralph Harry, kiu jus revenis
el Singapore, kie li dejoris kiel Afis-
tralia Komisiito.

La diversaj mangoj ja estis tre
bongustaj, sed la servado tro mal-
rapida, kio kalizis ke la ¢eestantoj
bonhumore nomis la kunvenon “mal-
SAT-kongreso”. Post la mango, en
la oficiala parto de la vespero, D-ro
F. Williams lativice prezentis la di-
versajn salutantojn. Unue s-ino R.
Hutchison alportis la saluton de la
Nov-Zelanda E-Kongreso, kiun §i,
kelkajn tagojn antaile, partoprenis en
Auckland.  Nun estis la vico por
s-ino R. McGrath (Perth), s-ro Mec-
Kenzie (Melbourne), s-ro N. Gamble
(Canberra), s-ro W. Chandler (Syd-
ney), kaj s-ro S. L. Parry (Brisbane),
kiuj salutis en la nomo de siaj klub-
oj. Je la fino s-ro H. Koppel pre-
zentis s-anon Ralph Harry, kies
paroladeton la ceestantaro akceptis
kun granda aplaido.

Malfermo de la Kongreso

La Solena Malfermo okazis la 3-an
de Jan. Post bonvensalutoj de la
kongres-prezidanto (D-ro F. Wil-
liams), malfermis la kongreson S-ino
Ruby Hutchison. 8i aludis al la
UNESKO - rezolucio pri Esperanto
kaj emfazis ke la enkonduko de Es-
peranto en la lernejojn multe kontri-
buus al pli bona interkomprenado
inter la homaro.

Post honorigo de la mortintoj de-
post la lasta kongreso, s-ano Roy
Rawson rakontis pri pasintaj tagoj
de la atstralia E-movado. S-ro K.
Linton (éefdel de UEA) kaj s-ro .
Leereveld (SAT-peranto) salutis en
la nomo de la du grandaj tutmondaj
E-organizoj, kaj s-ro Stan Milligan
(en skolt-uniformo) alportis la saluton
de la Skolta E-ista Ligo.

Pere de magnetofonaj sonbendoj
venis salutoj de la japana, sveda kaj
brazila E-movadoj. Elstaris la bel-
sona Esperanto de D-ro Hideo Yagi
(japana UEA-¢efdelegito). Por Ia
adstraliaj E -societoj salutis s -ino
Sedgley (Perth), s-ro Parry (Bris-
bane), s-ino J. Torr (Canberra), s-ro
E. McKenzie (Melbourne). Tele-
grafaj salutoj ankali venis de s-ro
Tibor Sekelj (Bombay), D-ro Eini-

hovici (Perth) kaj ges-roj Matasin
(Sydney).

La festparoladon faris s-ino Grace
Barlow (Sydney) en sia kutima en-
tuziasmiga maniero. En la nomo de
aliStataj delegitoj & dankis al la Mel-
burnanoj pro la bona organizado de
la kongreso kaj esprimis esperon ke
¢iu reiru al sia hejmurbo plenplena
de entuziasmo daurigi la laboron por
nia komuna afero. Per komuna kan-
tado de La Espero finigis la digna
malfermo, kiu estis bele ornamita
per guinda muziko, prezentita de J
studentoj de la Melburna Konserva-
torio.

Prelegoj kaj Seminario

_Kiel ¢e antatiaj kongresoj ankai
ci-foje okazis aro da altnivelaj pre-
legoj. Pens instiga estis la prelego
de s-rino Grace Barlow pri “Roman-
tiko kaj Realismo” (3/1).  S-ino
Barlow ¢iam clektas interesan temon
kaj kapablas teni la intereson de la
aiidantaro.  Samvespere, s-ro Frank
Taylor (Albury) montris belajn lum-
bildojn pri sia vojago al la Univer-
sala Kongreso en Kopenhago. Nia
redaktoro, s-ro F. R. Banham, pre-
legis 4/1 pri “Recenza Relativeco”,
kiu temis pri recenzoj de E-literaturo
kaj la plej elstaraj recenzistoj. Sam-
vespere ges-roj E. Hanks prelegis
kun belaj lumbildoj pri “Adstraliaj
Arboj.”

Pri “La Epoko de Malracio” pre-
legis s-ro F. Mueller-Sorau (Sydney)
(5/1).  Kvankam ne ciuj ceestantoj
samopiniis pri la nutraj- kaj vivrefor-
mistaj ideoj de la preleganto, ili
tamen devis respekti la sinceran kaj
konvinkan manieron per kiu la pre-
leganto traktis la temon. Lin sekvis
s-ro Ken Linton, kiu legis 2 interes-
ajn ¢apitrojn el sia libro pri Nov-
Gvineo.  S-ro Ross Robbins, Nov-
Zelandano kiu nun logas en Can-
berra, prelegis, 6/1, pri “Botanikisto
sur Tropikaj Insuloj”. Li montris
belajn  bildojn  pri siaj vizitoj al
Jamaiko kaj Nova Gvineo. Samves-
pere ni aidis sonbendajn salutojn de
la atistria E-movado al nia kongreso
kaj D-ro F. Williams prezentis al la
ceestantaro s-ron W. J. Drummond,
kiu jus festis sian 50-jaran Esperan-
tistecon. S-ro Drummond mem al-
parolis la kunvenon kaj rakontis pri
pasintaj tagoj.

S-ro Ken Linton denove gvidis
Lingvan ‘:emmariou kiu konsistis el
3 prelegoj pri gramatikaj malfacila-
joj. La partoprenantoj sekvis kun
intereso liajn prelegojn kaj nur be-
dafiris ke tempo ne permesis pli
longan kaj pli detalan traktadon de
la temoj. XNi publike dankas al s-ro
Linton pro lia grandega laboro an-
tait kaj dum la kongreso. Kiel kasis-
to li estis jam plene okupita dum la
tuta kongressemajno, sed tamen i
trovis tempon ankat gvidi la Semin-
arion, fari prelegon kaj konduki la
U.E.A.-kunvenon, Krome el liaj
penoj rezultis la belaj kongres-insig-
noj kaj postkartoj.

Di-Servo

Dimandée, 5.1, okazis en YMCA la
Di-Servo.  Gin  gvidis  digne D-ro
Fred Williams. El la Nova Testa-
mento  lantlegis  f-ino W. Addis
(Adelaide) kaj s-ino Ruth McGrath
(Perth). Post la Servo oni kolektis
monon por la Ligo Internacia de
Blindaj Esperantistoj; entute kolek-
tigis £7/10/9.

Labor - Kunsidoj

Okazis unu U.E.A., du S AT. kaj
kvar A.E.A.-kunvenoj dum la kon-
greso: krome tri kunvenoj de komi-
tatoj.

S-ano K. Linton gvidis la UEA-
kunvenon kaj anoncis ke Adfstralio
tre ver$ajne gajnos “Konkurson II"
de la Internaciaj Konkursoj 1957 de
UEA. Li alvokis al pli forto sub-
teno de UEA kaj speciale petis ges-
anojn anonci sin kiel Delegitoj en
lokoj kie ankorati tiuj ne ekzistas.
L.i ankad raportis pri la hclpo kiun
li donis al multaj etiropaj enmigrintoj
al Adstralio, ¢l kiuj kelkaj ceestis la
kunvenon.

La unua S.A.T.-kunveno okazis4.l.
SAT-Peranto M. Leereveld prelegis
pri la “Evoluo de la Homaro"”. Oka-
zis, post la prelego, interesa disku-
tado kaj s-ino G. Barlow dankis la
preleginton. La duan SAT-kunvenon,
7.1., estris s-ino G. Barlow. La Per-
anto donis detalan raporton pri la
SAT-laboro en Adstralio kaj respon-
dis al demandoj de la membraro.
S-ro V. Gueltling klarigis la difer-
encon inter S.AUT. kaj U.E.A. S-ino
G. DBarlow lantlegis parton de la
SAT-Regularo.

AE. A, kunvenoj diskutis pri la
asocia organo, la Adstralia Antologio
kaj la AEA-Regularo.

La modela kasraporto de s-ro Lin-
ton montris kontentigan staton de la
financoj kondi¢e ke nur 6 n-roj de
“La Rondo"” estas jare eldonataj.
Por pli da eldonoj necesas ai pli da
abonantoj at pli alta kotizo. La
kongreso akcejtis (kontraii la voco
de s-ro Gamble), do la plialtigon de
la kotizo al 15/-.

Longaj estis la diskutoj pri la el-
dono de la “Adgstralia Antologlo
La kongresanaro samopiniis kun
s-ino Barlow ke la libro “Australian
Signpost” ne sufice bone reprezentas
la australian literaturon. Kontratie, la
enhavo de tia libro estu zorge elek-
tota kaj la unua tasko estu trovi
tatigan redaktoron. La kongreso fine
akceptis proponon de s-ro Linton ke
AEA trovu unue spertan redaktoron,
kiu krome havu 2 konsilantojn (au
“subredaktorojn”). S-ro Linton estis
komisiita trovi tatigan redaktoron.

La diskutoj pri la A.E.A. regularo
okupas ¢e ¢iu  kongreso multajn
horojn kaj ankai ¢ifoje oni ne atin-
gis kontentigan celon, Fine estis de-
cidita ke s-rino Barlow kaj s-ro
Gamble kolektu amendojn al la re-
gularo kaj komuniku ilin al la mem-
braro ne pli malfrue ol 6 monatojn
antait la venonta kongreso (do en
Junio 1959).

S-ro G. A. Grant (Brisbane) sendis
kontentigan raporton pri la Libro-
Servo. La kongreso esprimis la de-
ziron ke li havigu denove el Anglujo
la “Korespondan Kurson” de B.E.A.
kaj ke la tuta mono de la libro-servo
estu uzota por venigi al Australio plej
grandan stokon da E-libroj.

La eldono de A.E.A. jarlibro, lau
sugesto de s-ino McGrath kaj f-ino E.
Bull (Perth), estis akceptita. F-ino
Bull deklaris sin preta fari la necesan
laboron de multobligado kaj ekspedo.

En la nomo de la Hobarto E-Grupo,
s-ro Leereveld invitis la 12-an kon-
greson al Hobarto, kie i okazos en
Januaro 1960,

Estis 9 kandidatoj por la 7-membra
A.E.A. cstraro, do okazis sekreta ba-
loto flanke de la delegitoj. Elektigis:
s-ino Barlow D-ro Williams, D-ro
Robbins, s-roj Parry, Linton, Leere-
veld, Koppel. Sub la prezido de la
lasta AEA-Prezidanto, D-ro F. Wil-
liams, okazis poste la unua estrarkun-
veno, ce kin elektigis:

Prezidanto: D-ro Fred Williams
(Melbourne).

Vic-Prezidantoj: D-ro Ross Rob-

bins  (Canberra), s-ro M.

Leereveld (Hobart).

Sekretario: s-ro H. Koppel (Mel-
bourne).

Kasisto: s-ro K. Linton (Mel-
bourne).

listraranoj: S-ro Grace Barlow,
s-ro S. L. Parry (Brisbane).

La estraro decidis Sangi la nomon
de la asocia organo al “The Austra-
lian Esperantist”, sed reteni dum unu
jaro la subtitolon “La Rondo”.

En la kadro de la kongreso okazis
“Literatura Konkurso” La l-an pre-
mion de £5-3-0 gajnis s-ro P. E.
Schwerin (Sydney), per sia rakonto
“La Kulmino Mankas.” La 2-an
premion (£2-2-0) gajnis s-ro F, Muel-
ler-Sorau (Sydney) (Preskau Mi Gaj-
ms la Melburnan Pokalon.”) kaj la
3-a premio (£1-1-0) iris al s-ino R.
McGrath (Perth) (“Mi kaj la Mal-
amiko™).

Je la fermo de la kongreso, D-ro
Robbins alvokis la anojn forte labori
por nia komuna afero. Li ankan
esprimis deziron ke baldat pli taiga
regularo anstataiu la gisnunan. S-ino
Barlow dankis la Melburnanojn pro
la bona kongreso kaj ¢inj Ceestantoj
kantis “La Esperon”,

Distra Programo

Dum la kongressemajno okazis 2
antobusaj ekskursoj. Duontaga ek-
kurso, 3.1., ebligis al vizitantoj ad-
miri la vidindajojn de Melburno kaj
je la lasta tago, 8/1., okazis tre
agrabla tuttaga ekskurso tra la Dan-
denong-montaro.

La granda koncerto okazis marde,
7.1. Preskau ¢iu loko en la granda
YWCA halo estis okupita. Varman
gratulon meritas f-ino Glennys Cal-
well, kiu kapablis arangi bonan kaj
amuzan programon. Elstaris la pian-
ludado de la konata radio-pianistino
Mabel Nelson. Kantistinoj alternis
kun violonisto kaj kantisto kaj la
Sercoj de la “anoncisto” Ted Nelson
katizis tondrajn aplatdojn.

Sed la plej granda surprizo por ni
E-istoj estis “Minutoj de Magio” de
nia s-ano Dr. Ross Robbins. Liaj
magiajoj estis ne nur tre efikaj kaj
okulfrapaj, sed car 1i parte prezen-
tis sian programon en facila Esper-
anto, li ankat multe varbis por nia
lingvo. Nia nova vic-prezidanto ne
nur estas bona E-isto, sed bonega

aktoro kaj artisto, kaj ni ciuj esperas
revidi lin sur la scenejo en Hobarto.

Por la lasta vespero, 8.1, ni guis
la gastamecon de Ges-roj E. Me-
Kenzie. S-ro Taylor montris al m
pluajn lumbildojn de sia vojago tra
Europo kaj D-ro F. Williams trans-
donis kristalan vazon al f-ino G.
Calwell pro Siaj penoj arangi tiel
bonan  koncerton. Per bongusta
mango finigis ne nur agrabla ves-
pero, sed ankat sukcesplena kongreso.
[E¢ finance la kongreso estis sukceso,
car spite de grandaj elspezoj restis
profito de pli ol £100, cefe pro la
penoj de nia kasisto Ken Linton.

Tro rapide forpasis semajno en Es-
perantujo kaj en la menso de ciuj
restis nur unu espero: “Gis Revido
en Hobarto 1960."

Impresoj pri la Kongreso

Estis vere gojige renkonti tiel mul-
te da homoj kiujn mi konis antaie
nur per la pagoj de “La Rondo”, an
per leteroj. Plenumigis longjara de-
ziro en la renkontigoj vid-al-vide kun
S-ro Banham kaj Pastro Cowling—
sed ho ve—kiel mizere mallongaj pro
tempomanko devis esti la interparol-
oj kun ili!

Pri la kunsidoj mem cefe mal-
placis la ¢iam malfruaj komencoj kaj
la preskan senfruktaj kunvenoj ae
A.E.A. Pla¢is la ¢iam amika atmo-
sfero, la generale alta nivelo de la
prelegoj, la simpla digno de la Di-
servo.,

Kun varma plezuro oni konstatis
la grandan pliricigon de la movado
en nia lando kiun alportis la nove-
venintoj el Eiliropo. Laste, sed nc
lasta, la gastamo kaj c¢iurilata help-
emo de la Melburnanoj estis nefor-
geseblaj—Ruth McGrath (Perth).

* * *

Multan dankon al la melburnaj
gesamideanoj pro la sindonaj pre-
paroj antai ol ni alvenis kaj la
granda servo kiun vi faris al ni de la
momento kiam ni alvenis en la staci-
domo gis la momento kiam niadiatiis
unu la alian ¢e la hejmo de la fam-
ilio McKenzie—S. A, Vizitantoj.

* * *

Tre agrable impresis la etoso re-
ganta en la kongreso. La amikeco,
sento de frateco, la facila interparolo
de diversnacianoj.

Kelke da altnivelaj prelegoj en kiuj
“Recenza  Relativeco”, ‘“Romantiko

kaj Realismo” kaj “Anstraliaj Arboj”
plej pladis al mi. La Seminarioj de
s-ro Linton meritis pli da tempo kaj
apartan ¢ambron, Plej valora propa-
cando  trovigis en  “Minutoj de
Magio”.

A E.A., U.LLA. SA.T. havu lokon
en aparta cambro, tiuj organizoj nur
raportu al la kongreso kaj tiel Sparu
tempon por pli interesaj temoj.

I’lej ¢agrena afero: la subita post-
prelega malapero de S-ro Banham,
al kiu kelkaj multmejle vojagintaj
kongresanoj volis paroli!

Elstaraj personoj: D-ro Ross Rob-
bins, s-ro Ralph Harry, s-ro H.
Koppel. Koran dankon pro bonega
kongreso.—" Poloso.”

* * *

Ciu kongreso havas sian propran
atmosieron kaj tiu de la 1l-a estis
tre kontentiga. Oni sentis ke la
movado vere viglas en Atstralio, kaj
la kuneco kaj laboro de la kongres-
tagoj certigis pluan vivon en la es-
tonteco. Kvankam la komitato kaj
la écestantoj multe bedatris la neal-
venon de s-ro Sekelj, oni devas kon-
fesi ke al la kongreso mankis nenin
de intereso kaj plezuro. El la propra
forto ni prezentis bonan programon
kaj eble la sperto bonefikis nin. Pre-
ter latido estis la neforgesebla kon-
certo kiu finis la oficialan parton.

Elkoran gratulon meritas nia ne-
lacigebla sekretario Herbert Koppel,
kies laboro por Esperanto en Ais-
tralio estas kronita per ¢i-tin sukces-
plena kongreso. Speciale mi volas
vratuli lin pro la fakto ke li elportis
kun gajeco kaj kurago la malgojigan
foreston de s-ro Sekelj.

Se kritiko necesas, mi devas kri-
tiki la membrojn mem, kiuj ne sufice
profitis el la kongreso por plibonigi
en la lingvo, kiuj rifuzis eé balbuti
en Esperanto. Mi tamen rimarkis ke
¢e multaj s-anoj la nivelo de la paro-
lata lingvo multe plialtigis. De kon-
greso al kongreso ¢ tiu plialtigo evi-
dentifras; ni ¢iuj devas praktiki kaj
studi antat ol ni povas paroli la ling-
von kiel Zamenhof gin faris. An-
tatien al la perfektigo!

—Grace Barlow (Sydney).
* * *

Tre guinda kongreso por mi, kaj
mi certe strebos éeesti la 12-an ce
Hobarto. Plej forta impreso: kiel
granda nombro de vere spertaj E-
istoj inter la kongresanoj! Kaj kian
bonan lingvokapablecon havis la E-

istinoj. Esperanto ja vigle kaj kon-
stante fluis kaj dum la diskutoj kai
dum la klaéado.

Postkongresaj pensoj: oni ja devas
klopodi plibonigi tiun aéan regularon,
sckvontaj kongresoj devus havi in-
terrilatojn—unu  kiel dadriga kun-
veno de la pasinta. Eble ni bezonas
bazajn kongresragulojn, eble kon-
stantan -kongreskomitaton? Lat nuna
sperto éiu kongreso Sajnas tute nova
aparta kunveno sen rilatoj at spert-
lecionoj ¢l la antafiaj kongresoj.

Du petojn: Kongresontoj ricevu al-
menait  generalan programon de la
kongreso du-tri monatojn antai la
kongreso. Dum kongreso oni arangt
tutesperantan amuzvesperon an kon-
certon. [Povas esti tute aparte de la
mongajna publika koncerto—vespero
dum kiam la E-istoj povus gui E-
prezentadon de teatrajoj k.t.p.

—Ross Robbins (AEA-Vicprez.)

Zamenhof - Festoj

Brisbane: lLa 15-an de Dec. 1957
okazis la Zamenhofa Festo en Hotel
Canberra. Ceestis 20 personoj, in-
kluzive de 2 novaj studantoj.

Dum la festmango interrompis nin
Radio Stacio 4 BK, kiu faris multajn
demandojn pri la festo kaj la his-
torio de la lingvo kaj sekvintan sem-
ajnon disaiidigis la donitajn inform-
0jn.—S.L.P.

Sydney: Nia Zamenhofa vespero
estis sukcesplena kaj la vizitantoj
tiom multdj ke ne estis sufiée da
segoj. Kelkaj gejunuloj de la Ves-
pida Klubo ¢eestis kaj agrable kantis
kaj pianludis. Malgranda Teatrajo
estis prezentita de la Nova Teatro
pri “Flugantaj Subtasoj”. S-ro Bob
Nicholson dancis glavdancon lai la
skota maniero kaj s-ino Barbara Ly-
siak kantis popolkantojn.—G.B.

Perth: La 14-an de Dec. 30 Ligan-
oj festis la nasktagon de la Majstro
unue per cefmango en Savoy hotelo
kaj poste, kun amikoj, per amuza
vespero en la ¢éambro de “Women's
Service Guild”. Ambanfoje la pre-
zidanto, s-ino Pollard, bonvenigis la
ceestantojn, inter kiuj trovigis niaj 2
amataj dumvivaj anoj D-ro Caldera
kaj s-ro Walker.

La nove elektita estraro estas jene:
Prez.: s-ino G. Pollard; Vic-Prez.:
s-ino R. McGrath: Sek.: s-ing A.
Sedgley; Kasisto: f-ino A, Longson;

Biblioteko: s-ino Palmer; Ekzamen-
oj: f-mo O. Strempel; Propagando:
s-ro Finch.—A. Sedgley.

Melbourne: Je I4-a Dec. 50 anoj
festis la mnasktagon de nia Majstro
en la ejo de la Caris Club. Post
salutvortoj de la prezidanto (s-ro
McKenzie) estis prezentita teatrajeto
“La Fremdulinoj”, verkitaj de s-ino
G. Barlow. S-ro McKenzie kantis
E-kanton, s-ro H. Koppel deklamis
poemon de Raymond Schwartz kaj
s-ano Herrmann bele ludis kaj kantis
germanajn popolkantojn.  Je la fino,
s-ro . R. Banham faris profund-
sentan festparoladon pri la vivo ka)
verko de nia Majstro—H.K.

LIBERA FORUMO

Post diskuto pri la Melburna Kon-
greso ¢e nia dusemajna kunveno, la
E-istoj de Adelaide decidis peti klari-
con pri grava afero. (1) Placus al
ni scii, kial la L.K.K. ne petis iun
E-iston el Sud-Adtstralio doni salut-
on al la kongreso, kvankam diversaj
personoj el ses aliaj Statoj faris tion
je du okazoj? (2) Kiu regulo en la
A.E.A. statuto forprenis nian rajton
paroli?>—W. Addis.

LA RONDO
For binding, J. Regulo-Perez, Ap.

25, La Laguna, Tenerife, Canary
Isles, Spain, urgently needs n-rs 19,
49, 58. He would recompense with
books, &c.

PYKE MEMORIAL EXAM.

Ci-jare s-ro Paul Fahey cstis la
unusola kandidato—por Kategorio B
(la premio). Lian provon ni kon-
servas gis ni ricevos minimume  ses
kandidatojn—espereble en 1958, Sub
tin kondico ni jugos gin.  Li devas
konkurst kontrat almenan unu sam-
kategoriano,

Ni emfaze petas, ke oni faru la
plej eblon por varbi tangajn ekza-
menotojn por 1938, Ni havu repre-
zentantojn el ¢inj Statoj en la venon-
ta Novembro! Cirkuleroj dissendi-
fos en la fusta tempo. Dume, stud-
antoj, sub bona gvido, devus jam
esti preparantaj sin por la tasko.

. 200: Respondo.—Unu miliono da
miloj egalas  mil  milionojn,  Tial
dudek milionoj da miloj estas pli
granda ol du mil milionoj.

THE A.E.A. EXAMINATIONS

Because the examiners have been
tested and approved by La Aka-
demio de Esperanto itself, and be-
cause permission has been gainéd to
use the standards, rules and nomen-
clature of La Akademio, a diploma
from the Australian Esperanto As-
sociation confers a qualification re-
cognised throughout the Esperanto
world.

Those who pass may indicate their
standard by putting after their name
the initials of the examination.

There are three tests: (1) La
Norma Elementa Diplomo (N.E.D.).
—This certifies that the holder can
use Esperanto in writing and speech
for the requirements of daily life.

The total cost is 30/- and the
standard  between the Elementary
and Diploma exams of the B.E.A.

(2) La Norma Supera Diplomo
(N.S.D.).— This certifies that the
holder can use Esperanto for literary
and  technical purposes. The total
cost is 30/- and the standard higher
than the B.E.A. Diploma or the
I'vke.  Candidates are advised to
succeed in one of those before at-
tempting N.S.D.

(3) La Norma Klereca Diplomo
(N.K.D.).—This, at a total cost of
£3, certifies  that the holder has
thoroughly mastered Esperanto in
cvery respect and is competent in its
structure, history and literature.

This examination seeks to attain
University standards and should be
attempted  only by outstanding  stu-
dents.

Those interested write to Rev. C.
C. Cowling, St. Paul's Vicarage, 113
Victoria Street, Ballarat, Victoria.

N.E.D. DIPLOMO

Sukeesis  en ¢u postulo por la

Norma Elementa Diplomo:—

S-ino ], P DPianta, Stud  Farm,
Harbourne st., Leederville, Oke.
Adistralio,

F-ino Dorothy Leach, 132 Holland
st., Wembley, Oke. Anstralio.

SANGLA ANTOLOGIO™  (1000-
1800), a monumental work. Edited
by \W. Auld and R. Rossetti.  Pub-
lished by U.E.A. 319 pages, 30/-
Aust.  Our chief agent: G. A. Grant,
6 Mikado Street, Hamilton, Drisbane.



CGe la malfermo. De maldekstre al dekstre: S-ino A. Sedgley (Perth),

S-ino Grace Barlow (Sydney), S-ino Ruby Hutchison (Perth), S-ro

Ken Linton (Melbourne), S-ro Roy Rawson (Melbourne), D-ro Fred

Williams (Melbourne), S-ro Marcel Leereveld (Hobart), S-ro Herbert
Koppel (Melbourne), S-ro S. L. Parry (Brisbane).

La Kongresanaro.
The zine plates for these Congress photographs were generously given by
the Apex Engraving Co. Pty. Ltd.,, Melbourne, as a mark of sympathy
with our movement, through our Treasurer, Mr. Ken Linton.

Recenzoj

AMARA PANO: Joszei Darvas;
trad. el la hungara Ladislao Somlai;
eld. Dana Lab. Esp. Asocio, ¢e M.
Jacobsen, Rydersveij 9, Arhus, Den-
mark. 112 p., 1 dol.

l.a amo al mono estas radiko de
¢ia malbono. Manko de mono povas
tiel same fi-efiki sur la  mizerajn
homojn. Atestas tion ¢i-verko pri la
malricaj] kampuloj en Hungarujo an-
tait la milito. La antoro lertstreke
pentras bildojn el tiu tempo de bru-
tecaj biencefoj kaj senrajtaj servu-
tuloj.

Tra ¢io Dblovas odoro de horde-
kampoj, fetoraj kabanoj, Svitantaj
laculoj. Al Dio at diablo flugas la
kolera krio de mastro, dolora deliro
de naskanto, pepa plendeto de jus-
naskito, veplena voko de kampsklavo
sopiranta la simplan juston,

Pere de fanatika at oportunisma
anguristo, la cefiguro konatigas kun
la religio. Komence logata de la
hom-egaliga Kristo, li fine tamen ri-
fuzas plu atenti sian strangan orako-
lon, kies kromaj instruoj, pro ab-
surdo, poste lin natzas.

En la lastaj pagoj ni vidas lin,
patron kun filo, frontanta la eston-
tecon kun instinkta, emocia, tamen
ne racie bazita espero al pli justa
aferstato. Mankas indikoj, ke 1i e¢
scietas pri la maniero lat kiu povus
plibonigi la  besteca sorto de tiuj
hungaraj laboristoj.

La verko impresas kiel fidinda pris-
kribo de tempo pasinta, sed mal-
multe diras pri faktoroj generantaj
novan socion.

“LA VIVO DE LA PLANTO],”
an expanded and revised wversion in
Iisperanto of a remarkable work on
plant biology by Paul Neergaard,
acknowledged Danish authority in
this field. With profound but clearly
expressed scientific analysis of phe-
nomena he blends a warm humanism
and a literary charm reminiscent of
Richard Jefferies. The shorter Dan-
ish edition appeared in 1956. Of 128
pages, the Esperanto edition is richly
illustrated by the eminent Mads
Stage and contains an exhaustive
glossary of botanical terms. 2 U.S.
dol. Publishers: Stafeto, Ap. 25, La
laguna, Tenerife, Canary Isles.

“LA FARAONO”

A new edition of this wonderful
story of ancient Egypt by B. Prus,
in the translation of Kabe (K. Bein).
Three magnificent volumes of over
900 pages in all. Kabe was acclaimed
in his day as the greatest stylist in
Esperanto, barring only Zamenhof
himself. (Review to appear.)

Price i1s £2. Contact our agents.
“Ars Polona” is the publisher; ad-
dress, Foksal 18, Warsaw 10. Bank-
ers: Narodowy Bank Polksi, Warsaw.
Money may be forwarded through
any Post Office.

To booksellers a discount of 25%
is made, which increases with the
quantity of copies ordered.

* * *

GRAND DICTIONNAIRE ES-
PERANTO - FRANCAIS, by G
Waringhien, Professeur agrege de
I'Universite; director of the section:
Generala Vortaro (Esperanto Aca-
demy). 368 p. perfect paper and
legibility; well bound. 53/- Austra-
lian, plus 10% postage. An excel-
lent work; all interested in the French
language should have it. Librairie
Centrale Esperantiste, 41, rue Des-
cartes, Paris.

* * *

lLa Akademio de E-o ckceptis al-
vokon de Internacia Geografa Asocio
por kreo de komisiono pri geografiaj
nomoj (5 membroj de la Akademio
kaj 5 de 1.G.A)). Tiu decido estas
tre grava por la movado, éar gi
povas helpi al solvo de plurjardeka
problemo.

“Geografia Revuc” estas ilustrita
32-paga organo de I.G.A. kun arti-
koloj pri landoj kaj logantoj en div.
partoj de la mondo. La dua n-ro
jam estas en presejo kaj aperos eble
sur 52 pagoj. Jarabono: 105, pagebla
al S-ino Irene Fink, 100 Headingley
Rd., Mt. Waverley (Vic.). Cefred.
estas Tibor Sekelj, antropologo kaj
esploristo. Ni rekomendas tiun re-
vuon. ‘Jarkotizo al I.G.A. estas 55.

Membroj de U.E.A., kiuj deziras
havi la Belarton Aldonon al la re-
vuo, bonvolu sendi sep silingojn al
la ¢efdelegito, S-ro K. G. Linton, 11
Poplar St, South Caulfield, S.E.S8,
Vie.

CITIEN PRINTERS. CAMBERWELL





